
Մեր կյանքում երկիրը կառուցելու ու կայացնելու, կառավարելու, հասարակությունը ուղղորդելու գործառույթներում սոցիալ-քաղաքական կյանքում կնոջ լինելը՝ հաստատուն է ու անդառնալի: Նորօրյա հասարակության մեջ կնոջ դերն ու գործունեությունը մարդասեր է դարձնում հասարակությունը, քաղաքականությունը՝ ճկուն, լուծումը՝ ելքային և փոխզիջումային: Ցանկացած տղամարդու արժանապատիվ գոյության սկիզբն ու ամբողջությունն եք դուք: Մեր ազգը իր պատմությունով ապացուցված միշտ եղել է կնամեծար: Դուք եք, որ հորը հռչակում եք հաղթող, եղբորը՝ հզոր, տղային՝ պաշտպան ու զինվոր, գործընկերոջը՝ խելացի, տղամարդու տարածքը՝ սթափ ու հավաք:
Սիրելի կանայք, գործընկերներ,տատիկներ, մայրեր, հարսներ ու աղջիկներ, շնորհավորում ենք Ձեզ՝ Կանանց միջազգային օրվա առիթով, մաղթում առողջություն,աշխատանքային հաջողություններ, երջանկություն:
 
Գարնան օր է, կանանց տոն է՝
Ձյուն ու ծաղիկ, նորամուտի վկայության,
Ամպոտ արև, շող-հեր անձրև,
Ծիածանի ութերորդ շերտ՝ նուրբ տարածք է.
Կնոջ շնչով մի նոր գույն է...
Էս աշխարհին աշխարհ բերող իմաստության
Զորավորն ու զոհավորն է
Ոգեշնչող, առաջ տանող հզոր իրաց...ու...
Անպաշտպան մի թույլ կնոջ անանձնական մղումներով հետևորդի գույությունն ու կենաց օրն է
Արարիչի կողքին նստած Սուրբ Տիրամոր
Լուսապսակ օրհնությունն է.
Աշխարհ ստեղծող մեղսավորն ու մեղավորն է,
Աշխարհ օծող սրբավորն ու մեռոնողն է:
Սեր բովանդակ ու ցանկալի,
Անշահ մտքով լույս ցանկացող
Կենսականաց մեր գույության թագավորաց երկնավորն է.
Գարնան մուտքն է, կնոջ գույնն է,
Գարուն ու կին միավորն է՝ զարթոնք տոն է:

